
Макалада студенттердин нравалык-укуктук мада-

ниятын калыптандыруунун жалпы жыйынтыктары бе-

рилген. Андан башка практикалык сабактардагы аткарыл-

ган жоопторуна байкоо жүргүзүлдү. Автор тарабынан су-

нушталган альтернативдүү жүрүм-турумду тандоодогу 

алардын кабыл алуусун, жыйналган фактыларды, берилген 

суроолорун санын эске алды. Мазмунун, алардын индиви-

дуалдык өзгөчөлүктөрүн жана каттоо техникасын куча-

гына алган программаны камтыган өзгөчө усул иштелип 

чыкты. Окуу процессине студенттердин тартылышы, 

көнүл буруу мүнөзү белгиленип, алардын баары күндөлүккө 

жазылды. Ошону менен катар эле коомдук иш чаралардагы 

биринчи курстардын активдүүлүгүнүн өзгөчөлүктөрү кат-

талып, аткарылган нравалык-укуктук иштер боюнча ар 

бир семестрден кийин отчет түзүлгөндүгү белгиленди. 

Эксперименттин жыйынтыктары ОшМЮИнин юридика 

клиникасында жүргүзүлдү. Окутуучулар жана кураторлор 

үчүн талкууга алына турган маселенин тегерегинде теге-

рек стол өткөрүлдү. Окутуучулар жана кураторлордун 

арасында анкеталык суроо-жооп берилди. 

Негизги сөздөр: нравалык-укуктук маданият, экспе-

римент, жыйынтыктар, студенттер, окуу-тарбия про-

цесси, гуманитардык сабактар.  

В статье представлены общие итоги формирования 

нравственно-правовой культуры студентов. Кроме того, 

были учтены ответы на практические занятия. При выбо-

ре варианта поведения, предложенного автором, учитыва-

лись их восприятие, собранные факты, количество задан-

ных вопросов. Был разработан оптимальный подход, вклю-

чающий программу, охватывающую контент, их индиви-

дуальные характеристики и методы записи. Отмечалась 

вовлеченность студентов в учебный процесс, а также осо-

бое внимание в наблюдениях студентов. При этом было 

отмечено, что специфика деятельности первокурсников на 

массовых мероприятиях фиксировалась, а по выполненной 

морально-правовой работе составлялся отчет по итогам 

каждого семестра. Результаты эксперимента были прове-

дены в Юридической клинике ОшГЮИ. Для учителей и ку-

раторов был проведен круглый стол по обсуждаемым воп-

росам. Были даны ответы на анкеты учителей и курато-

ров. 

Ключевые слова: нравственно-правовая культура, 

эксперимент, резултаты, студенты, учебно-воспитатель-

ный процесс, гуманитарные предметы.  

The article presents the general results of the formation of 

the moral and legal culture of students. In addition, the respon-

ses to the practical exercises were taken into account. When 

choosing the option of behavior proposed by the author, their 

perception, collected facts, and the number of questions asked 

were taken into account. An optimal approach was developed, 

including a program covering the content, their individual cha-

racteristics and recording methods. The involvement of students 

in the educational process was noted, as well as special atten-

tion in the observations of students. At the same time, it was 

noted that the specifics of the activities of freshmen at public 

events were recorded, and a report was drawn up on the basis 

of the completed moral and legal work at the end of each semes-

ter. The results of the experiment were carried out in the Legal 

Clinic of OshGYI. For teachers and curators, a round table was 

held on the issues discussed. Answers were given to the ques-

tionnaires of teachers and curators. 

Key words: moral-legal culture, experiment, results, stu-

dents, educational process, humanitarian subjects. 

Орто кесиптик билим берүүнүн окуу-тарбиялык 

чөйрөсүндө нравалык-укуктук маданиятын калыптан-

дыруу жана өнүктүүрүүнүн мыйзам ченемдүүлүгүн 

ар тараптан изилдөөгө жол берген педагогикалык экс-

перименттер студенттердин нравалык-укуктук мада-

ниятын аныктоонун негизги ыкмасы болот. Алар ма-

ңызга, “студенттин нравалык-укуктук маданияты” 

түшүнүгүнүн мазмунуна жана структурасына, нрава-

лык-укуктук маданиятты калыптандыруу процессте-

ринин өзгөчөлүгүнө жүргүзүлө турган – теориялык 

анализ. Мында биз айрым фактыларды анализдеп, 

аларды топтоштуруп, системалаштырып, биз иштеп 

чыккан орто кесиптик окуу жайларынын студентте-

ринин нравалык-укуктук маданиятын калыптандыруу 

моделдерине оңдоп-түзөтүүлөрдү киргизүүгө мүм-

күнчүлүк бере турган жалпы өзгөчөлүктөрүн аныкта-

дык. Андан башка гуманитардык сабактардын (тарых, 

адабият, философия, укук таануу, этика ж.б.) мазму-

нундагы интеграциялык байланыштарды аныктоочу – 

гуманитардык экспертизаны; 

- сабактарда жана куратордук сааттарда студент-

терге биринчи курстан тартып, коомдогу нравалык-

укуктук маселелерди таанып билишине жол ача тур-

ган көйгөйлүү кырдаалдарды; 

- эмпирикалык жол менен алынган изилдөөнүн 

натыйжаларын жалпылаштырууну. 

“Укук таануу” сабагын өткөрүүдө жана куратор-

дук сааттарда “Жарандарды нравалык-укуктук жак-

тан агартуу” атайын курсун жүзөгө ашыруу учурунда 

тажрыйбалык-эксперименталдык ишибиздин усулуна 

педагогикалык байкоо ыкмасын киргиздик. Экспери-

менталдык тайпанын студенттери бул учурда Ош 

мамлекеттик юридикалык институттун алдында тү-

зүлгөн юридикалык клиникасына (байкоочу катары) 

катышып, атайын курсту окуп үйрөнүп, алган били-

мин бышыкташты. Гуманитардык циклдеги: тарых, 

этика, адабият, философия, социология сабактарын 

жүзөгө ашырылышына активдүү түрдө катышып, 

педагогикалык байкоо жүргүздүк. Бул учурларда биз 

ар бир көрүнүштүн күбөсү жана түздөн-түз катышуу-

чу катары жүрдүк [1, 159-б.]. 

Практикалык сабактардагы студенттердин жооп-

торуна байкоо жүргүзүү менен сунушталган альтер-

нативдүү жүрүм-турумду тандоодогу алардын кабыл 

алуусун, жыйналган фактыларды, берилген суроолор-

дун санын эске алдык. Мазмунун, алардын индиви-

дуалдык өзгөчөлүктөрүн жана  каттоо техникасын ку-

чагына алган программаны камтыган өзгөчө усул иш-

телип чыкты. Окуу процессине студенттердин тарты-

лышы, көнүл буруу мүнөзү белгиленип, алардын баа-

ры күндөлүккө жазылды. Ошону менен катар эле 

коомдук иш чаралардагы биринчи курстардын актив-

дүүлүгүнүн өзгөчөлүктөрү катталып, аткарылган нра-

валык-укуктук иштер боюнча ар бир семестрден кий-

ин отчет түзүлдү. 

Ички процессти айкындоо үчүн педагогикалык 

изилдөөдө – сурамжылоо, аңгемелешүү, интервью, 

анкеталык суроо-жооп, тестирлөө ыкмалары колдо-

нулгандыгын белгилей кетишибиз керек. Изилдөө-

бүздүн усулдук системасында биз студенттердин иш-

мердигинин натыйжаларын өз алдынча анализдөө ык-

масын колдондук. Бул ыкма биринчи курстун сту-

денттерине өзүнүн нравалык-укуктук маданиятынын 

деңгээлин көрө билүүгө, ошондой эле өз алдынча же 

мугалимдин, куратордун жардамында нравалык-

укуктук маданиятын жогорулатуу мүмкүнчүлүгүн 

берди. Практика көрсөткөндөй, биздин институттун 

студенттери нравалык-укуктук маданиятты калып-

тандыруу боюнча өзүнүн окуу жана окуудан тышкар-

кы ишмердигинин жыйынтыктарына терең кызыгуу 

менен анализ жүргүзүштү [2, 45-б.]. 

Орто кесиптик билим берүүнүн окуу-тарбиялык 

процессин биз аныктаган педагогикалык шарттарды 

колдонуу менен рефлекстик багыттык окуу-тарбия-

лык чөйрөнүн түзүлүшү эксперименталдык тайпанын 

ар бир студентинин нравалык-укуктук маданиятыны-

нын калыптанышына жана өнүгүшүнө түрткү болду. 

Аларга нравалык-укуктук маданиятты калыптанды-

руу боюнча биз бөлгөн шарттарды жүзөгө ашыруу 

үчүн констатциялоочу жана калыптандыруу экспери-

менттерин жүргүздүк. 

Окуу жылынын биринчи семестринде жүргүзүл-

гөн констатциялоочу эксперименттин негизги тап-

шырмалары болуп: 

- эксперименттин түзүлүшүнө катышуу үчүн би-

ринчи курстун студенттеринен эксперименталдык 

жана текшерилүүчү топторун аныктоо; 

- биринчи курстун студенттеринин нравалык-

укуктук маданиятын калыптандыруунун динамика-

сын объективдүү көрсөтүү үчүн анын баштапкы дең-

гээлин көрсөтүү зарыл болгондугу эсептелди. 

Констатациялоо экспериментинин жүрүшүндө 

биз төмөндөгү ыкмаларды пайдаландык: азыркы пси-

хологиялык-педагогикалык адабияттарга анализ жүр-

гүзүү; юридикалык колледждин окуу пландарына 

жана окуу программаларына анализ жүргүзүү; педа-

гогикалык байкоолор. Андан башка окутуучулардын, 

кураторлордун, кенже курстардын студенттеринин 

анкеталык суроо-жооптору; тестирлөө; алынган маа-

лыматтардын статистикалык иштелмелери.  

Изилдөө ишибиздин жүрүшүндө Ош шаарын-

дагы юридикалык колледждин студенттеринин нрава-

лык-укуктук маданиятын калыптандыруудагы проб-

лемалардын абалын окуп үйрөндүк. Ал үчүн биз баш-

ка ЖОЖдордун окуу жана окуудан тышкаркы сабак-

тарына катышып көрдүк. Ош мамлекеттик юридика-

лык институтунун курамындагы юридикалык кол-

леджде окутуучулар жана кураторлор үчүн талкууга 

алына турган маселенин тегерегинде тегерек стол 



 

 

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 1, 2021 

  

 184  

 

 

 

 

DOI:10.26104/NNTIK.2019.45.557 

өткөрдүк. Окутуучулар жана кураторлордун арасын-

да анкеталык суроо-жооп жүргүзүлдү [3, 238-б.]. Бул 

иш процессинде төмөнкү маселелерди аныктап чы-

гууга мүмкүнчүлүк алдык: 

- куратордук сааттарда студенттердин нравалык-

укуктук маселеси жеткиликтүү чагылдырылбаганын; 

- гуманитардык сабактардын студенттердин өз 

алдынча иштери үчүн бөлүнгөн сааттары мугалимдер 

тарабынан пайдаланышынын төмөнкү эффективдүү-

лүктө экендигин; 

- предметтик сабактарды өтүүдө педагогдор тара-

бынан белгиленген маселеге көңүл бурулбагандыгын; 

- нравалык-укуктук маданиятты калыптандырууга 

студенттердин мотивациясынын төмөндүгүн. 

Андан кийин педагогикалык эксперименталдык 

ишке даярдануу планы иштелип чыкты. Биздин педа-

гогикалык изилдөө ишибизде текшерилип жаткан 

тайпага кураторлордун активдүү катышып бериши 

студенттердин толук жана объективдүү портретин тү-

зүүгө, курсташтарынын ичинде жеке студенттин ин-

сандык мүнөзүндөгү кылык-жоруктарынын өзгөчө-

лүктөрүн аныктоого жардам берди. Мунун жыйын-

тыгында педагогикалык экспериментке катышкан 

студенттердин нравалык-укуктук маданиятынын дең-

гээлин окуп үйрөнүүгө мүмкүнчүлүк түзүлдү. 

Эксперименттин констатциялык этабынын ал-

гачкы баскычында студенттердин нравалык-укуктук 

маданиятынын баштапкы деңгээлинин төмөндөгү ба-

гыттарын окуп үйрөнүп, аныктадык. Аныктоо үчүн 

биз гуманитардык предметтер боюнча сабактарга ка-

тышып, окутуу практикасын окуп үйрөндүк. Про-

цесстин жүрүшүндө, негизинен, окутулуп жаткан 

предмет боюнча, билим, шык-жөндөмдү калыптанды-

руу көңүл борборунда тургандыгын аныктоого мүм-

күнчүлүк жаралды. Нравалык-укуктук аң-сезим, нра-

валык-укуктук маданият окутуучулар белгиленген 

сабактардын программаларында каралган болсо да ал 

маселелерге дээрлик кайрылбай тургандары белгилүү 

болду. Ошону менен катар эле студенттердин теория 

менен практиканы байланыштырууга мүмкүнчүлүгү 

жетпегендигин, коомдун нравалык-укуктук маселе-

син аныктай албагандыгын биз белгилеп алдык. 

2019-жылдары окутуучулардын, алардын ичин-

де кураторлордун 40 адам арасында жүргүзүлгөн ан-

кеталык суроо-жооптун жыйынтыгында аныкталган – 

азыркы студенттердин нравалык-укуктук маданияты-

нын деңгээли төмөн экендигин белгилей кетишибиз 

керек. Мындай көрсөткүчтөгү абалдын негизги себеп-

тери төмөнкүлөр: ЖОЖдо студенттердин нравалык-

укуктук маданиятын калыптандырууга жетиштүү кө-

ңүл бурулбайт; гуманитардык предметтерди окутууда 

көпчүлүк окутуучулар жаштардын нравалык-укуктук 

маданиятына кызыгышпайт [4, 215-б.]. 

Алардын көз карашында, бул азыркы жаңы эки 

баскычтуу системада гуманитардык сабактарды оку-

тууга бөлүнгөн сааттар кыскартылгандыктан, өзүнүн 

предмети боюнча зарыл болгон материалдарды баян-

дап жеткирип берүү татаалдыкка туш келип жаткан-

дыгы менен түшүндүрүлөт. Ошондон улам, биз ауди-

ториялык сааттардын саны чектелген шартта, сту-

денттердин нравалык-укуктук маданиятын калыптан-

дыруу боюнча жакшы натыйжага жетишүүнүн айкын 

жолу – бул “Жарандарды нравалык-укуктук жактан 

агартуу” атайын курсун окуу процессине жайылтуу 

деп эсептейбиз. Бул атайын курстун программасы 

студенттердин таалим-тарбиясындагы боштукту то-

луктайт деп ишенимдүү айта алабыз. 

Анкеталык суроо-жооптон кийин биз азыркы 

ЖОЖдордун студенттеринин нравалык-укуктук ма-

даниятына арналган “тегерек стол” өткөрдүк. ЖОЖ 

мугалимдери, кураторлор катышкан бул процессте 

биз төмөнкүдөй жыйынтыкка келдик: 

- азыркы учурда студенттердин нравалык-укук-

тук маданияты маанилүү роль ойнойт; 

- мектепте нравалык-укуктук маданияттын неги-

зи түптөлүп келбеген студенттердин биринчи курстан 

жогорулатууну көздөгөн атайын курс колледжде бо-

лушу зарыл;  

- гуманитардык сабактардын мазмунуна кирги-

зилген нравалык-укуктук маданият маселеси сабак-

тарда анализдениши керек; 

- колледжде студенттердин өзүн-өзү өнүктүрү-

шүнө өзгөчө көңүл бурулуп, ЖОЖдун чөйрөсүн өр-

күндөтө турган педагогикалык шарттын түзүлүшү за-

рыл. Ошондо гана студенттердин нравалык-укуктук 

маданиятын калыптандыруу, мотивацияларды жого-

рулатуу, ар бир студенттин инсандык өнүгүүсүн кам-

сыз кылуу кыйла ийгиликтүү жүрөт.  

Орто кесиптик окуу жайлардын студенттеринин 

нравалык-укуктук маданиятынын баштапкы деңгээ-

лин окуп үйрөнүүдө биз, аныктоонун төмөнкүдөй ык-

маларын пайдаландык: тестирлөө, аңгемелешүү, бай-

коо жүргүзүү.  

Эксперименталдык жана текшерилүүчү тайпала-

рынын студенттери болжолдуу түрдө: курак-жашы, 

нравалык-укуктук маданиятынын деңгээли, укуктук 

жана нравалык баалуулуктарга карата мамилеси, су-

бъективдик позициясы боюнча баштапкы шартка ээ 

болушту. Тандалган тайпаларда, биринчи кезекте, 

окуу мотивацияларынын деңгээлин аныктоо макса-

тындагы изилдөө жүргүзүлдү. Биздин көз кара-

шыбызда, студенттерди коомдук турмушка тартууда 

мотивациялардын ролу чоң. Мотивация – бул инсан-

дарды активдүүлүккө чакырып, анын ишмердик багы-

тын аныктаган козгоочу фактор/ ЖОЖдун билим 

берүү системасында студенттердин нравалык-укук-

тук ишмердиктерине караганда мотивация – аң-се-

зимде чагылып, инсандын нравалык-укуктук мада-

ниятын жогорулатууга багыттаган факторлордун жа-

на процесстердин жыйындысы катары кабыл алынат. 

Мотивация инсандын кесипкөйлүгүн өстүрө турган 

ички кыймылдагы фактор катары каралгандыктан, 

анын негизинде гана инсандын кесипкөй билимин, 

маданиятын калыптандырып, эффективдүү өстүрүүгө 

болот. Башкача айтканда, студент биринчи курстан өз 

ишмердигинин натыйжасын, анын кийинки турму-

шундагы пайдасын көрө билиши керек. Анда педагог-

дор, кураторлор студенттин ар тараптан өнүгүшү 

үчүн түзүлгөн чөйрөдөгү мүмкүнчүлүктүн кең спек-

триндеги тандоосу болушу зарыл. 

Окуп үйрөнүү мотивациясы студенттин психи-

калык деңгээлинин мыкты көрсөткүчү. Ошондой эле 

анын жалпы өнүгүшүнүн да көрсөткүчү болуп сана-

лат. Колледжде окуу – бул тартиптин сакталышы, 

белгилүү тапшырмаларды жана милдеттери аткаруу, 

ЖОЖдун эрежелерине, нравалык жана укуктук нор-

маларга ылайык жашоо талабын аткарууга зарыл бол-

гон татаалдык. Ошондуктан, мотивациянын бийик 

деңгээли болбосо, каалаган натыйжага жетишүү мүм-

күн эмес. 

Тестирлөөдөн эксперименталдык тайпа да, тек-

шерилүүчү тайпа да өткөрүлдү. Биз мында окуу моти-

вациясынын төрт деңгээлин бөлүп карадык: тестир-

лөөнүн жыйынтыгы боюнча суралгандардын ичинен 

эксперименталдык тайпанын 25%ы жана текшери-

лүүчү тайпанын 22%ы жогорку деңгээлде экендигин 

көрсөттү. Алардын ЖОЖго жасалган мамилеси оң, 

таанып-билүү мотиви бийик, ЖОЖ тарабынан коюл-

ган тапшырмалардын баарын кыйла ийгиликтүү атка-

рат. Коомдук иш чараларга активдүү катышат, нрава-

лык-укуктук маданиятынын деңгээлин жогорулатуга 

умтулат. Бул студенттер окуу материалдарын жеңил 

өздөштүрүшөт, тартиптүү, куратордун, мугалимдер-

дин көрсөтмөлөрүн көңүл буруп угушат. Тапшырма-

ларды тышкы көзөмөлсүз аткарышат, коомдук иш 

чараларга, баардык сабактарды окуп үйрөнүүгө, тап-

шырмаларды чын көңүлдөн аткарууга кызыкчылыгы 

жаралып, тайпада урмат-сыйга татып, статустук орун-

да турат. 

Орто деңгээл – мында студенттик жакшы моти-

вация байкалат. Катышкан студенттердин ичинен экс-

перименталдык тайпадан 45%ы, текшерүүлүчү тай-

панын 39%ы студентти ушул көрсөткүчтө. Орто 

көрсөткүчтөгү мотивациядагылар ЖОЖго оң көз 

караштагылар, окуу материалдарын түшүнүшөт, про-

граммадагылардын негизгилерине жетишишет, тап-

шырманы, көрсөтмөнү көңүл коюп аткарышат, бирок 

куратордун, мугалимдердин көзөмөлүн талап кылы-

шат, кызыкчылыктары багыттуу, сабактарга даярда-

нат, куратордун тапшырмасын аткарат, курсташтары-

нын көбү менен достошот. Төмөнкү мотивация экспе-

рименталдык тайпадан 18%нан, текшерилүүчү тайпа-

нын 24%нан аныкталды. Бул биринчи курстагылар 

ЖОЖга терс же баары бир деген мамиледе. ЖОЖго 

кош көңүл абалда, мугалимдердин, кураторлордун 

жана ата-энелердин алдында күнөөлүү болуп калуу-

дан корккону үчүн гана келишет. Алар сабактарда көп 

учурда башка иштер менен алаксып отурушат, тартип 

бузушат. Натыйжада окуу материалдарын фрагмен-

тардык негизде гана өздөштүрүшөт. ЖОЖдо өткорүл-

гөн иш чараларга катышпайт, катышса да көзөмөлдүн 

күчү менен келишет. Төртүнчү деңгээл – булар 

ЖОЖго карата негативдик мамиледегилер. Сурамжы-

лоого катышкандардын арасынан эксперименталдык 

тайпадан 12%ы, ал эми текшерилүүчү тайпадан 15%ы 

төртүнчү деңгээлдеги студенттер. Булар жаңы 

чөйрөгө келгенде олуттуу татаалдыктарды башынан 

кечиришет: окуу ишмердигин дайым эле ийгиликтүү 

жолго кое алышпайт. Ошондой эле психикалык ба-

рьердин кесепетинен курсташтары менен алака түзүү-

дө, кураторлор, мугалимдер менен өз ара кызматта-

шууда, ЖОЖ чөйрөсүнө адаптацияланууда дагы та-

таалдыкка туш келишет. Бул топтогу студенттерде 

айрым учурда агрессивдүүлүк пайда болуп, ал же бул 

тапшырманы аткаруудан, ЖОЖдун ал же бул норма-

ларын аткаруудан баш тартышы мүмкүн.  

Ошентип, мотивациянын төмөнкү деңгээлинде-

ги студенттер, тагыраак айтканда, төртүнчү топко ко-

шулгандар тесттеги маалымат боюнча ЖОЖ чөйрө-

сүндө адаптациялоодо туруксуз абалда жүргөн болу-

шат. Аларга тайпанын куратору, окутуучулар тарабы-

нан көзөмөл жүргүзүү, айрыкча, индивидуалдык ма-

миле талап кылынат.  

Педагогикалык изилдөө ишинин чегинде диссер-

тант тарабынан студенттердин инсандык нравалык-

укуктук маданиятын мүнөздөй турган суроолор кам-

тылып, алардын нравалык-укуктук маданиятынын 

баштапкы деңгээлин аныктоочу анкета иштелип чык-

кан. Анкеталык суроо-жоопту биз эксперимент жый-

ынтыкталгандан кийин динамикадагы өзгөрүүнү кө-

рүү максатында жүргүздүк. Анкетанын суроолору 

нравалык-укуктук маданияттын үч компонентин эске 

алуу менен түзүлгөнүн белгилей кетишибиз керек. 

Алардын жардамы аркылуу колледж студенттеринин 

укуктук маданиятынын баштапкы деңгээлин аныкта-

дык. Ал атайын юридикалык эмес факультеттердин 

студенттери үчүн түзүлгөн.  

Белгиленген анкетанын суроолору эксперимент-

тин башталышында биринчи курстун студенттеринен 

түзүлгөн эксперименталдык жана текшерилүүчү тай-

палардагы студенттердин мектеп чөйрөсүндө түптөл-

гөн нравалык-укуктук маданиятынын негизин бөлүп 

көрсөтүүгө жол ачты. Берилген этапта биз студент-

тердин нравалык-укуктук маданияттын негизги ком-

поненттеринин калыптанышына өздөрүнүн баа бери-

шин алып чыктык. Анкеталык суроо-жооптун жы-

йынтыгында төмөнкүдөй натыйжага жетиштик. Ан-

кетанын “Инсандын нравалык-укуктук маданияты 

өзүндө эмнелерди камтыйт?” деген суроого бөлүш-

түрүлгөн жооп: нравалык-укуктук билим дегендер - 

16%; баалуулук катары укукка,моралга жасалган ма-

миле катары кабыл алгандар - 14%; нравалык-укук-

тук, моралдык шык-жөндөм, мыйзам чегиндеги жү-

рүм-турум деп түшүнгөндөр - 55%; укуктук активдүү-

лүк сыңары түшүнгөндөр - 15%. 

Анализдин жыйынтыгы ошондой элеизилдөө-

бүздүн бул этабында ЖОЖ студенттери “нравалык-

укуктук маданият” түшүнүгүнө аныктама берүүдө 

кыйынчылыктарга туш келе тургандыгын көрсөттү. 

Анын далили катары студенттер көп сөз айкаштарын, 

мисалы: “инсандын мыйзамдарга, нравалык норма-

ларга шайкеш жашаган учуру” түшүнүгүн карман-

гандар - 70%; “инсандын укук боюнча терең билимге 

ээ болгонун көрсөтөт” дегендери - 12%; инсандын 

кесиптик ишмердигинде жана жеке турмушунда 

укуктук жана нравалык нормаларды сактай билишин 

түшүндүрөт” дегендери - 13%; инсандын нравалык 

жана укуктук нормалардын маңызын түшүнө билген-

дигин көрсөтөт” дегендери - 5%. 

Эксперименталдык жана текшерилүүчү тайпа-

лардын берген жооптору дээрлик окшош, алардын 

нравалык-укуктук маданият түшүнүгү бирдей экен-

дигин көрдүк. Мектеп турмушунан кечээ эле чыгып 

келген балдардын берген жооптору – мектеп муга-

лимдери инсандын нравалык-укуктук маданияты ма-

селесине толук кайрылбай тургандыгын ырастады. 

Алынган жыйынтык студенттердин нравалык-укук-

тук маданиятын калыптандыруу боюнча алар ЖОЖго 

келген алгачкы күңдөн тартып максатка ылайыктуу 

иштердин алып барылышы шарыл экендигин дагы 

бир жолу бышыктады. 

